Төсөл
МОНГОЛ УЛСЫН ХУУЛЬ

202.. оны .... сарын … өдөр                                                       Төрийн ордон Улаанбаатар хот

     ЗӨРЧЛИЙН ТУХАЙ ХУУЛЬД НЭМЭЛТ
        ОРУУЛАХ ТУХАЙ

1 дүгээр зүйл.Зөрчлийн тухай хуульд доор дурдсан агуулгатай 11.36 дугаар зүйл нэмсүгэй:

“11.36.Факторингийн тухай хууль зөрчих
1.Факторингийн үйл ажиллагаа эрхлэх зөвшөөрөлгүйгээр бусад этгээд факторигийн үйл ажиллагаа эрхэлсэн бол хууль бусаар олсон хөрөнгө, орлогыг хурааж хүнийг хоёр мянган нэгжтэй тэнцэх хэмжээний төгрөгөөр, хуулийн этгээдийг хорин мянган нэгжтэй тэнцэх хэмжээний төгрөгөөр торгоно.
2.Факторингийн тухай хууль тогтоомж, тэдгээрийг хэрэгжүүлэх талаар Санхүүгийн зохицуулах хорооноос гаргасан шийдвэрийг биелүүлээгүй бол хүнийг нэг мянган нэгжтэй тэнцэх хэмжээний төгрөгөөр, хуулийн этгээдийг арван мянган нэгжтэй тэнцэх хэмжээний төгрөгөөр торгоно.
3.Факторингийн үйл ажиллагаа эрхлэгч хуурамч, худал, ташаа мэдээлэл бүхий зар сурталчилгааг тараасан бол хүнийг нэг мянган нэгжтэй тэнцэх хэмжээний төгрөгөөр, хуулийн этгээдийг арван мянган нэгжтэй тэнцэх хэмжээний төгрөгөөр торгоно.
4.Хуулиар хориглосон, эсхүл тусгай зөвшөөрөлд зааснаас өөр үйл ажиллагаа эрхэлсэн бол олсон орлогыг хурааж хүнийг нэг мянган нэгжтэй тэнцэх хэмжээний төгрөгөөр, хуулийн этгээдийг арван мянган нэгжтэй тэнцэх хэмжээний төгрөгөөр торгоно.
5.Факторингийн үйл ажиллагаа эрхлэгч:
5.1.төлбөр тооцооны баримтыг нуун дарагдуулсан, эсхүл гүйлгээг саатуулсан;
5.2.тайлан, тэнцэл, мэдээ баримтыг Санхүүгийн зохицуулах хороонд зохих журмын дагуу гаргаж өгөөгүй, эсхүл энэ хуульд заасны дагуу нийтэд мэдээлэх санхүүгийн тайланг хүндэтгэн үзэх шалтгаангүйгээр нийтэд мэдээлээгүй, эсхүл нийтлүүлсэн тайлан мэдээлэлд хуурамч, худал, ташаа мэдээлэл агуулагдсан бол хүнийг нэг мянган нэгжтэй тэнцэх хэмжээний төгрөгөөр, хуулийн этгээдийг арван мянган нэгжтэй тэнцэх хэмжээний төгрөгөөр торгоно.
6.Тайлан тэнцэлд тусгаагүй мөнгөн хөрөнгийн эх үүсвэрийг өөрийн үйл ажиллагаанд ашигласан бол хүнийг таван зуун нэгжтэй тэмцэх хэмжээний төгрөгөөр, хуулийн этгээдийг таван мянган нэгжтэй тэнцэх хэмжээний төгрөгөөр торгоно. 
7.Факторингийн үйл ажиллагаанд зориулсан банкны данснаас өөр данс үйл ажиллагаандаа ашигласан бол таван зуун нэгжтэй тэмцэх хэмжээний төгрөгөөр, хуулийн этгээдийг таван мянган нэгжтэй тэнцэх хэмжээний төгрөгөөр торгоно.
8.Факторингийн үйл ажиллагаа эрхлэх зөвшөөрөлгүй этгээд нэрэндээ “факторинг” гэсэн тэмдэглэгээ, эсхүл түүнтэй төсөөтэй тэмдэглэгээ хэрэглэсэн бол учруулсан хохирол, нөхөн төлбөрийг гаргуулж хүнийг таван зуун нэгжтэй тэнцэх хэмжээний төгрөгөөр, хуулийн этгээдийг таван мянган нэгжтэй тэнцэх хэмжээний төгрөгөөр торгоно.

2 дугаар зүйл.Энэ хуулийг Факторингийн тухай хууль хүчин төгөлдөр болсон өдрөөс эхлэн дагаж мөрдөнө. 

		ГАРЫН ҮСЭГ

Төсөл
МОНГОЛ УЛСЫН ХУУЛЬ

202.. оны .... сарын … өдөр                                                       Төрийн ордон Улаанбаатар хот

     ЗӨРЧИЛ ШАЛГАН ШИЙДВЭРЛЭХ ТУХАЙ ХУУЛЬД НЭМЭЛТ
        ОРУУЛАХ ТУХАЙ

1 дүгээр зүйл.Зөрчил шалган шийдвэрлэх тухай хуулийн 1.8 дугаар зүйлийн 6.18 дахь заалтын "11.35," гэсний дараа "11.36," гэж нэмсүгэй.

2 дугаар зүйл.Энэ хуулийг Факторингийн тухай хууль хүчин төгөлдөр болсон өдрөөс эхлэн дагаж мөрдөнө. 

		


ГАРЫН ҮСЭГ
































        
        
МОНГОЛ УЛСЫН ХУУЛЬ

202.. оны _ сарын _ өдөр                                                            Төрийн ордон, Улаанбаатар хот


     ЗЭЭЛИЙН МЭДЭЭЛЛИЙН ТУХАЙ ХУУЛЬД  
   НЭМЭЛТ, ӨӨРЧЛӨЛТ ОРУУЛАХ ТУХАЙ

1 дүгээр зүйл.Зээлийн мэдээллийн тухай хуулийн 3 дугаар зүйлийн 3.1 дэх хэсгийн “хоршоо” гэсний дараа “, факторингийн үйлчилгээ эрхлэгч” гэж, 4 дүгээр зүйлийн 4.1.7 дахь заалтын “хоршоо,” гэсний дараа “факторингийн үйлчилгээ эрхлэгч,” гэж, 9 дүгээр зүйлийн 9.1.7 дахь заалтын “хоршоо” гэсний дараа “, факторингийн үйлчилгээ эрхлэгч” гэж, 28 дугаар зүйлийн 28.2 дахь хэсгийн “компани,” гэсний дараа “факторингийн үйлчилгээ эрхлэгч,” гэж тус тус нэмсүгэй.

2 дугаар зүйл.Энэ хуулийг Факторингийн тухай хууль хүчин төгөлдөр болсон өдрөөс эхлэн дагаж мөрдөнө.



ГАРЫН ҮСЭГ





























Төсөл
МОНГОЛ УЛСЫН ХУУЛЬ

202.. оны ... дугаар 				    	                  Төрийн ордон,Улаанбаатар хот
сарын ...-ны өдөр   
                                          				                     

ЗӨВШӨӨРЛИЙН ТУХАЙ ХУУЛЬД 
ӨӨРЧЛӨЛТ ОРУУЛАХ ТУХАЙ
1 дүгээр зүйл.Зөвшөөрлийн тухай хуулийн 8.1 дүгээр зүйлийн 2.11 дэх заалтын "банк бус санхүүгийн" гэснийг хассугай.
2 дугаар зүйл.Энэ хуулийг Факторингийн тухай хууль хүчин төгөлдөр болсон өдрөөс эхлэн дагаж мөрдөнө.

ГАРЫН ҮСЭГ




































Төсөл
МОНГОЛ УЛСЫН ХУУЛЬ

202.. оны .... сарын … өдөр                                                       Төрийн ордон Улаанбаатар хот

     САНХҮҮГИЙН ЗОХИЦУУЛАХ ХОРООНЫ ЭРХ ЗҮЙН БАЙДЛЫН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ

1 дүгээр зүйл. Санхүүгийн зохицуулах хорооны эрх зүйн байдлын тухай хуульд доор дурдсан агуулгатай дараах заалт нэмсүгэй:

1/ 3 дугаар зүйлийн 3.1.13 дахь заалт:
"3.1.13.Факторингийн тухай хуульд заасан үйл ажиллагаа;"
2/ 6 дугаар зүйлийн 6.2.11 дэх заалт:
“Факторингийн үйл ажиллагааны чиглэлээр Факторингийн тухай хуульд заасан.”

2 дугаар зүйл.Санхүүгийн зохицуулах хорооны эрх зүйн байдлын тухай хуулийн 3 дугаар зүйлийн 3.1.13 дахь заалтын дугаарыг "3.1.14" гэж, 3.1.14 дэх заалтын дугаарыг “3.1.15” гэж тус тус өөрчилсүгэй.

3 дугаар зүйл.Энэ хуулийг Факторингийн тухай хууль хүчин төгөлдөр болсон өдрөөс эхлэн дагаж мөрдөнө. 

		


ГАРЫН ҮСЭГ


























Төсөл
МОНГОЛ УЛСЫН ХУУЛЬ

202.. оны .... дугаар						    	          Улаанбаатар 
сарын .....-ны өдөр						                                     хот


НЭМЭГДСЭН ӨРТГИЙН АЛБАН ТАТВАРЫН ТУХАЙ 
ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ

1 дүгээр зүйл.Нэмэгдсэн өртгийн албан татварын тухай хуулийн 13 дугаар зүйлд доор дурдсан агуулгатай 13.5.21 дэх заалт нэмсүгэй:

	“13.5.21.факторингийн үйлчилгээ.”

2 дугаар зүйл.Нэмэгдсэн өртгийн албан татварын тухай хуулийн 13 дугаар зүйлийн 13.1.14 дэх заалтын “гэрээнээс” гэснийг “гэрээ, факторингийн гэрээнээс” гэж өөрчилсүгэй.

3 дугаар зүйл.Энэ хуулийг Факторингийн тухай хууль /Анхдагч хууль/ хүчин төгөлдөр болсон өдрөөс эхлэн дагаж мөрдөнө.



Гарын үсэг



